
SUMMARY

The aim of this study was to create a general awareness amongst educators that school boarders
function within an ‘alternative family system’ and that the basic principles of family therapy, as a
form of group therapy, is a feasible approach to enhance their interpersonal relationships.

The Edu-Psychological Relation Theory serves as theoretical framework for the intervention program
that spans twelve ninety minute sessions. The experimental group consisted of eight adolescent

boarding school girls.

The research problem was explored by means of a pilot study, a pre-test and diagnostic
questionaire. The results of evaluation tests indicated the feasibility of a group therapeutic guidance
program as a method of intervention to enhance the positive attribution of meaning to the ‘boarding
family’, leading to a qualitative improvement of interpersonal relationships amongst the experimental
group. The group as a whole was instrumental in personal changes and growth that occurred.

KEY TERMS
Group therapy Group guidance program Edu-Psychological Relations Theory

Boarding school Interpersonal relations Adolescent girls

OPSOMMING

Met hierdie studie word beoog om ‘n algemene bewustheid by opvoeders te skep dat
koshuiskinders binne ‘n ‘andersoortige gesinsisteem’ funksioneer en dat die basiese beginsels van
gesinsterapie, as ‘n vorm van groepterapie, 'n effektiewe benadering is om interpersoonlike

verhoudingsprobleme in koshuise te bevorder.

Die Opvoedkundig-Sielkundige Relasieteorie dien as teoretiese vertrekpunt vir die empiriese studie.
Agt adolessente koshuisdogters het deelgeneem aan ‘n groepterapeutiese begeleidingsprogram wat
uit twaalf sessies van negentig minute elk bestaan het.

Die navorsingsprobleem is verken met behulp van 'n loodsondersoek (koshuispersoneel) sowel as
'n voortoets en diagnostiese vraelys (navorsingsgroep). Voorts is beide groepe aan n
evlauasievraelys onderwerp. Bevindinge dui aan dat ‘n groepterapeutiese begeleidingsprogram die
navorsingsgroep gesteun het tot ‘n positiewer betekening en belewing van hulself as 'n
‘koshuisgesin’ en dat die kwaliteit van hul interpersoonlike verhoudinge as gevolg daarvan, merkbaar
verbeter het. Die groep was dus self instrumenteel in die veranderinge wat plaasgevind het.

HOOFSTUK 1

ORIENTERING TOT DIE STUDIE




1.1 BEWUSWORDING VAN DIE PROBLEEM

Die oorsprong van hierdie studie kan na die praktyk herlei word. In die loop van die navorser se
bemoeienis met koshuisleerlinge verbonde aan die spesifieke leersentrum waar sy as intern-
sielkundige opgeleiis, het bepaalde vraagstukke na vore getree wat verdere ondersoek regverdig het.

Hierdie vraagstukke het veral verband gehou met problematiese interpersoonlike vernoudinge wat
eerlinge in die skoolkoshuis beleef het. Uit die aard van verwysings en gereelde bemoeienis met
koshuiskinders. het dit met verioop van tyd vir die navorser geblyk dat die probleme wat hulle op
interpersoonlike vlak beleef, grootliks toegeskryf kon word aan ontoereikende
kommunikasievaardighede. Wat égter kommerwekkend was, is die feit dat interpersoonlike

verhoudingsprobleme nie net ‘n negatiewe effek op die algemene klimaat in die koshuis gehad het
nie, maar dat dit ook die koshuisleerlinge se wyse van betekenisgewing aan, belewing van en
betrokkenheid by die koshuislewe, hul akademiese ingesteldheid sowel as sosialisering binne en
buite skoolverband nadelig beinvioed het. Voorts het die navorser ervaar dat die senior
koshuisdogters, almalin hul vroeé en middel adolessente jare, uitgesonder kon word as die groep wat

die meeste met hierdie probleme gesukkel het.

Die navorser het ook daarvan bewus geraak dat die koshuisdogter in der waarheid deel is van 'n

groter ‘koshuisgesin’. Binne hierdie ‘gesin van koshuiskinders” moet sy 'n plek tussen baie ander van

min of meer dieselfde ouderdom vir haarself vind. Die fisieke teenwoordigheid van ‘n groot getal

portuursgenote binne die beperkte fisiese ruimte van ‘nkoshuis, hou spesifieke implikasies in vir elke

koshuisdogter:

» Binne die groep sal daar dogters met dieselfde belangstellings en versoenbare persoonlikhede
wees met wie daar op interpersoonlike viak maklik aansluiting gevind kan word.

« Daar sal egter ook dogters wees wat in terme van persoonlikhede en agtergrond so uiteenlopena
van aard is, dat binding op ‘n interpersoonlike vlak nie spontaan sal plaasvind ne.

Die portuurgroep speel ‘n beduidende rol in die sosiale ontwikkeling van die adolessent. Die

adolessent wat haar in die koshuis bevind is tot 'n baie groter mate op die portuurgroep aangewese
vir die vervulling van haar sosiale behoeftes as die dagskolier. Die mate waartoe haar behoette aan

aanvaarding deur die groep vervul word, hou direk verband met die kwaliteit van haar relasies met
die res van die groep.

Die koshuisdogter se relasies met mede-kosgangers en haar persoonlike evaluering van hierdie
relasies, spee! opsigself weer ‘n belangrike rol in die vestiging van ‘n koshuisidentiteit. Ten einde 'n
nositiewe koshuisidentiteit te ontwikkel is dit vir elke kind van kardinale belang om positiewe

koshuisbelewenisse te hé - hier word verwys na gevoelens van ‘ek hoort hier’, ek voel hier tuis’, ‘ek
word hier aanvaar’ en ‘ek voel veilig hier’. Interpersoonlike relasies gedy binne 'n koshuisklimaat wat
getuig van aanvaarding, respek, liefde en geborgenheid en word negatief geraak indien hierdie
aspekte ontbreek. Disfunksionele kommunikasiepatrone het ook n skadelike effek op die algemene
klimaat in die koshuis en vertroebel interpersoonlike relasies verder. Hierdie bewuswording dien as
motivering vir die studie wat onderneem word.

Om leesbaarheid te vergemaklik en omdat hierdie studie beperk sal wees tot die adolessente
koshuisdogter, sal die vroulike persoonsvorm van sy of Aaarvervolgens in die verhandeling gebruik
word bloot om die hinderlike herhaling van hy/sy; hom/haar uit te skakel.

1.1.1  Vrae voortspruitend uit die bewuswording van die probleem

Verskeie voorwetenskaplike vrae het ontwikkel uit die navorser se bewuswording van die probleem:

 \Wat is die onderliggende oorsake van die verhoudingsprobleme?

« Tot watter mate is onrealistiese betekenisgewing aan, en negatiewe belewing van die
koshuissituasie bydraende faktore tot verhoudingsprobleme tussen die dogters?

e s daar ooreenkomste tussen die kashuissisteem en gesinsisteem?

» Hoe kan die klimaat/atmosfeer tussen die koshuisdogters verbeter word?

» Sal die ontwikkeling van positiewe interaksie tussen die dogters groepskohesie versterk en
samewerking bevorder?

e Hoe Iyk die sosiale meganismes wat die dogters op die oomblik gebruik om op interpersooniike
viak te ‘oorleef’?

. Bied groepterapie nie die ideale geleentheid om verkeerde betekenisgewing en negatiewe
belewing te wysig nie, siende dat inligting direk verkry word van die portuurgroep’?

« Is groepterapie ‘n geskikte terapeutiese modaliteit om adolessente In Interpersooniike

vaardighede te onderrig?
e Sal nuut verworwe interpersoonlike vaardighede verwelk in die atwesigheid van langtermyn

instandhoudingsterapie?

n die volgende afdeling word ‘n oorsig verskaf van resente literatuur wat beskikbaar is oor die
hooftema as wat op hierdie navorsing betrekking het.

1.2 VOORLOPIGE LITERATUURVERKENNING

In ‘n voorlopige literatuurverkenning na die effek van groepterapie {vanuit n Opvoedkundig-
Sielkundige perspektief) op die interpersooniike verhoudingsvaardighede van adolessente
koshuisdogters, kon die navorser nie bronne vind wat direk by die navorsingstema aansluit nie.

Bronne oor onder andere groepterapeutiese begeleidingsprogramme ten opsigte van die vroeé
adolessente dogter waarin bepaalde lewensvaardighede ontsluit word (Roets 1930), die epileptiese
adolessent (Roberts 1999), adolessente koshuisdogters waarvan die ouers geskei is (Zwarts 1999}

en 'n groepintervensieprogram vir die bevordering van sielkundige welsyn by hoe risiko adolessente
(Mac Farlane 2000), kon opgespoor word.

Resente navorsing oor groepterapie as metode van intervensie wanneer met adolessente gewerk
word, sowel as navorsing oor die adolessente ontwikkelingsfase, was egter volop in die literatuur te
vinde (vergelyk Tabel 1.1):

Tabel 1.1
Litertuuroorsig: Groepterapie en Adolessensie

A | fows BRON

Groepterapie as Algemene beginseis van groepterapie Yalom 1975.
metode van Corey en Corey, 1982.
intervensie met Marshak, 1982.
adolessente Shadish, 1984.
Grootte en samestelling van groepe George en Dustin, 1988.
Ohisen et a/, 1988.
Pickar 1988.
Vinogradov en Yalom 1989.
Lengte van sessies Corder & Whiteside, 1990.
Zimpfer, 1990.
Cermak et al, 1993.
Corder, 1994.
Ontwikkelingsfases Kirshner, 1994.
Page & Chandler, 1994,
Shechtman en Bar-El 1994,
Kymissis en Halperin, 1996.
Groepdinamika Mishna, 1996.
Pines, 1996.
Quick & Winter, 1995,
Shechtman et a/, 199/.
Rol van die groepterapeut Shapiro et al, 1998.
Spitz & Spitz, 1999.

Voordele en gevare van groepterapie
met adolessente




Die adolessent Die adolessente ontwikkelingsfase Hurlock, 1978.
Mussen et al, 1979.
Lerner & Spanier, 1980.
Corey & Corey, 1982.
* Ontwikkelingstake Seligman, 1982.
Rice, 1984.
Lioyd, 1985.
Bell, 1988.
* Areas van ontwikkeling: Moore & Boldero, 1991.
Kognitiewe ontwikkeling Conger, 1991
Morele ontwikkeling Rice, 1992,
Psigososiale ontwikkeling Cermak et al, 1993.
Jensen-Campbell et af, 1996.
McLean-Taylor et a/, 1996.
Harter ef af, 1997.
* Interpersoonlike verhouding Degirmencioglu ef a/, 1998.
Heilman, 1998.
Jaffe, 1998.
Van Aken et al, 1999.
Cantor, 2000.

As student wat met die Opvoedkundig-Sielkundige Relasieteorie aan die Universiteit van Suid-Afrika

bekend geraak het, wou die navorser die navorsingsprogram vir die studie vanuit hierdie perspektief
fundeer. ‘'n Voorlopige literatuurstudie is gevolglik na die struktuurelemente van die teorie

onderneem. Aangesien dit ‘'n teorie is wat eers gedurende die tagtiger jare sy beslag gekry het, is
bronne nie algemeen en vrylik beskikbaar nie (vergelyk Tabel 1.2):

Tabel 1.2
Voorlopige literatuurverkenning: Wesenskomponente van die Opvoedkundig-Sielkundige
Relasieteorie
WESENSKOMPONENTE BRONNE
* Ek Vrey, 1979.
* Self Jacobs & Vrey, 1982.
* |dentiteit Jacobs, 1987.

Oosthuizen & Petrick, 1990.

Raath & Jacobs, 1990,

(riesel & Jacobs, 1991.

Prinsloo, 1994.

Pienaar, 1990.

Botha, 2000 / Mac Farlane, 2000.

* Betrokkenheid

* Betekenisgewing

* Belewing

* Selfaktualisering

* Relasievorming

* Opvoedkundige Klimaat




Fine (1979: 149) se definisie van ‘n gesin: Families are collections of people who on a voluntary or
non-voluntary basis, live together or have family ties with each other’, het 'n besef by die navorser
tuisgebring dat die koshuiskind, op grond van hierdie beskrywing, in der waarheid deel is van ‘n groot
nie-verwante familie en dat die koshuis daaromas 'n 'andersoortige; gesinsisteem funksioneer. Met
hierdie aanname in gedagte, het die navorser dit goed gedink om 'n teoretiese ontleding van die
funksionering van die gesin vanuit die perspektief van die Opvoedkundig-Sielkundige Relasieteorie
te doen en ondersoek in te stel na die gebruik van gesinsterapie, as 'n vorm van groepterapie, in die
terapeutiese Intervensieprogram.

Binne ‘n gesinseenheid het elke lid 'n rol om te vervul. Die rol wat 'n persoon aanvaar is die gevolg
van die wyse waarop sy betekenis gee aan die ‘gesinsituasie’, die wyse waarop sy daarby betrokke
raak en die intensiteit en kwaliteit van haar belewing daarvan. Die Relasieteorie postuleer dat
realistiese betekenisgewing, positiewe betrokkenheid en belewing ook belangrike komponente van
gesonde relasies is. Problematiese interpersoonlike verhoudinge kan deels na hierdie komponente
teruggevoer word en indien die kashuisgesin van adolessente dogters nie die koshuisgesinseenheid
op 'n wyse kan beteken wat hulle tot groter betrokkenheid en positiewe belewing daarvan aanspoor
nie, sal ‘n klimaat van geborgenheid, wat noodsaaklik is vir die vorming van toereikende relasies en
n positiewe gesins- of koshuisidentiteit, nie ontwikkel nie. Qor gesinsterapie vanuit 'n Gpvoedkundig-
Sielkundige benadering, kon slegs enkele bronne opgespoor word (vergelyk Tabel 1.3):

Tabel 1.3

Literatuurverkenning: Gesinsterapie vanuit die Relasieteorie-vertrekpunt en dimensies
van funksionele en disfunksionele gesinne

TEMA BRON

Gesinsterapie vanuit ‘n Opvoedkundig-Sielkundige perspektief Fine, 197/9.

Die gesin as funksioneringsisteem Griesel, 1986.
Gesinsdinamiek Kaplan, 1986.

*  dimensies van funksionele en Zimmerman, 1988.

* disfunksionele gesinne Griesel & Jacobs, 1991.

Moursund, 1993.

Samevattend kan gestel word dat daar in die literatuur volop na groepterapie verwys word as n
effektiewe wyse van intervensie wanneer met adolessente gewerk word (vergelyk Tabel 1.1). Twee
orominente aspekte komin die voorlopige literatuurverkenning oor groepterapie met adolessente na

VOre:
e die adolessent se sterk identifikasie met die portuurgroep, en

e die unieke terapeutiese potensiaal van groepintervensie.




Die waarde van groepterapie vir adolessente kan soos volg opgesom word: 'Group therapy helps
peers assist and confront one another and provides a miniature real-life situation ... from which to learn
about and modify behavior. Groups improve socialization skills, decrease the adolescents” sense of
isolation, and build self-esteem through acceptance and helping others” (Mishna 1996 250). |

Aangesien hierdie navorsingstudie berus op die aanname dat die koshuisdogter deel is van n groot
nie-verwante koshuisgesin en dus binne 'n “andersoortige’ gesinsisteem funksioneer, is die navorser
van mening dat gesinsterapie (as ‘n vorm van groepterapie) vanuit die benadering van die
Opvoedkundig-Sielkundige Relasieteorie, 'n effektiewe wyse van intervensie kan wees om
adolessente koshuisdogters te help om hul disfunksionele relasiepatrone van onegte
betekenisgewing, negatiewe betrokkenheid en belewing te verander na meer funksionele

gedragspatrone.

Met bogenoemde uitgangspunt in gedagte, bemerk die navorser egter 'n leemte in die literatuur ten
opsigte van bestaande groepintervensieprogramme vanuit 'n Opvoedkundig-Sielkunaige vertrekpunt
wat spesifiek gerig is op die bevordering van interpersoonlike verhoudingsprobleme by adolessente

koshuisdogters.

1.3 AFBAKENING VAN DIE STUDIETERREIN

In hierdie studie val die fokus op die volgende aspekte:

« Die rol van groepterapie as wyse van intervensie vir die hantering van interpersooniike
verhoudingsprobleme by adolessente koshuisdogters.

» Die gebruik van die Opvoedkundig-Sielkundige Relasieteorie as gefundeerde teoretiese
vertrekpunt vir die navorsingsprogram.

 Die ontwikkeling van ‘n effektiewe groepintervensieprogram.

1.4 NAVORSINGSPROBLEEM

Die navorsingsprobleem waaroor hierdie studie handel kan soos volg geformuleer word:

Hoe kan 'n groepterapeutiese imeensieprogm_m ‘n bydrae lewer tot die
verbetering van interperso_nnlike'aigér_h*quingsprnbleme by adolessente
koshuisdogters?

Die navorsingsprobleem impliseer die volgende hootkomponente:




« Die rof van groepintervensie as terapeutiese modaliteit wanneer met adolessente gewerk word.
« Die ontwikkeling van ‘n effektiewe groepintervensieprogram waarby adolessente koshuisdogters
wat interpersoonlike verhoudingsprobleme beleef, kan baatvind.

Die voorgestelde titel vir die navorsingstudie lees so0s volg:

Die gebruik van groepterapieL_'i'cél;«_i_b.el\}t_jrdering van interpersoonlike
verhoudingsvaardighede by adolessente koshuisdogters.

1.4.1 Verkenning van die navorsingsprobleem
Loodsondersoek

Aangesien die navorser besluit het om die empiriese studie te doen by die instansie waar sy as
intern-Sielkundige opgelei is, is ‘n loodsondersoek onderneem om vas te stel of die interpersoonlike

verhoudingsprobleme tussen senior koshuisdogters waarvan sy gedurende haar internskapjaar
bewus geword het, nog in die koshuis bestaan.

Die doel met die loodsondersoek was om te bepaal of daar by keshuispersoneel 'n voor-
bewustheidvan hierdie probleme bestaan. Die dogters se koshuisvoog, vier koshuispersoneeliede
sowel as die koshuishoof is by die ondersoek betrek.

n Vraelys, bestaande uit ses oop vrae en een vraag waarvan die respons op ‘n semantiese
differensiaal aangedui moes word, word ingeskakel om inligting te bekom aangaande:
+ Die tipe interpersoonlike verhoudingsprobleme waarvan personeel bewus is, aangesien die

dinamika daarvan die potensiaal het om tot konflik te lel.
« Personeel se opinies oor moontlike oorsake van die probleme.

« Die effek van verhoudingsprobleme op die heersende kfimaat in die koshuis.

Vervolgens die dekkingsbrief en vraelys wat in die loodsondersoek gebruik is:




e Dekkingsbrief:
L OODSONDERS OEK

Interpersooniike Verhoudingsprobleme by Adolessente Koshuisdogters

As koshuispersoneel betrokke by die groep senior dogters wat die volgende paar weke aan 'n groepterapieprogram
in die koshuis gaan deelneem, word u vriendelik versoek om aangehegte vraelys so noukeurig as moontlik te
beantwoord. Enige addisionele insette of opmerkings van u kant sal verwelkom word aangesien die resulfate van

hierdie vraelys 'n bydrae tot die groepterapeutiese program sal lewer.

U word daaraan herinnner dat die vrae slegs op die groep senior koshuisdogters van toepassing Is.

Baie dankie vir u vriendelike samewerking.
Marelize Stiglingh

e Loodsondersoek-vraelys:
VRAELYS

Letwel: Vrae is slegs van toepassing op die senior koshuisdogters en huf onderlinge verhouding met mekaar.

1. Hoe sou u die huidige verhouding tussen die senior koshuisdogters beskryf?
7. s u moontlik bewus van enige kwessies of probleme tussen die dogters wat hul verhouding met mekaar negatiet

mag beinvioed? Verduidelik asseblief.
3. Wat sou na u mening moontlike oorsake vir bogemelde probleme kon wees?
4. Wat is die algemene wyses waarop die dogters hul onderlinge probleme of verskille huidiglik hanteer?

5. Tot watter mate is die volgende aspekte van toepassing op die groep dogters? Dui op 'n 10-punt skaal aan:
| = geensins 10 = groothks

1 i 3 4 5 i 7 8 9 10

a} Jaloesie

b) Bakler

¢} Skinder

d) Skeitaal

e) Kliekvosming

f) Samehorigheidsgevoel
g) Ondersteuning

h) Begrip vir mekaar

i) Verdraagsaamheid

i} Respek vir mekaar

k) Samewerking




6. Hoe beinvioed die aspekte soos deur u in die vraelys weergegee, die algemene atmosfeer in die koshuis?
7. Beleef u as koshuispersoneel ‘n behoefte aan die verbetering van die onderlinge verhoudinge tussen die dogters?

NAAM

Rasionaal vir die insluiting van spesifieke vrae in die vraelys:

Inligting oor die aard en effek van die dogters se verhoudingsprobleme word benodig vir die ontwerp
van 'n toepaslike terapeutiese begeleidingsprogram{vergelyk 5.9) wat gerig sal word op die
fasilitering van meer toereikende relasies. ‘n Uiteensetting van die rasionaal van elke vraag word in

tabelvorm weergegee:

Tabel 1.4

Loodsondersoek: Rasionaal van die vraelys
RASIONAAL VERBANDHOUDENDE VRAE

9: {a), (b), {d}, (i
o {h)
5: {g). {h), {i). {j]

1. Emosionaliteit en seltbeheer

2. Selfkennis en kennis van ander
3. Respek en begrip vir ander

4. Qorsake en hantering van konflik
5: (e}, {f}, (k)
4, 5 (b),
1.2, 7

5. Groepskohesie en samewerking
6. Gedrag

7. Kwaliteit van relasies

8. Effek van probleme op die groep

9. Kommunikasievaardighede 5: (c), (d)

_CAJ
I

Resultate van die loodsondersoexk:
'n Kwalitatiewe opsomming van die algemeenste response vir elke vraag, volg:

Vraag 1:
Hoe sou u die huidige verhouding tussen die senjor koshuisdogters beskryf?

Algemeenste response:
Die verhouding word getipeer as op die oog af normaal (maar met sterk onderstrominge}, wisselvallig en soms erg

gespanne.
Bevinding:
Ontoereikende relasies genereer spanning en het 'n negatiewe invioed op die klimaat in die koshuis.

Vraaq 2:
Is u moontlik bewus van enige kwessies of probleme tussen die dogters wat hul verhouding met

mekaar negatief mag beinvioed? Verduidelik asseblief.

Algemeenste response:

Die algemeenste kwessies wat genoem word sluit in: slordigheid in die slaapsaal, bakleiery oor onderiinge
viiendskappe asook vriendskappe met die teenoorgestelde geslag, ignorering en uitsiuiting van sekere dogters deur
ander wat hulself as verhewe bo die groep beskou.

Vraag 3:
Wat sou na u mening moontlike oorsake vir bogemelde probleme wees?

Algemene response:

Koshuispersoneel se opinies oor die oorsake vir die probleme kan opgesom word as:

o 'n Magstryd wat ontwikkel weens die bestaan van ‘n hiérargiese struktuur van dominante en ondergeskikte
dogters. Afwysing en verkleinering kom algemeen voor.

« Jaloesie oor vriendskappe en persoonlike kwaliteite van ander.

» Minagting van mekaar se privaatheid en persoonlike regte.

Bevindinge (Vraag 2 en 3):

Onvolwasse emosionaliteit, afgunstigheid, aanstellerigheid en disrespek vir ander.

Vraaq 4:
Wat is die algemene wyses waarop die dogters hul onderlinge probleme of verskille hanteer?

Response:

e Die dogters probeer probleme onderling uitsorteer deur met mekaar daaroor te praat, maar weens onbeholpenheid
of gebrekkige vaardighede, word probleme dikwels daardeur vererger.

o Soek raad en hulp van persone buite die groep.

e lgnoreer mekaar vir 'n dag of wat/ uitsluiting uit die groep.

o Opstokery en katterigheid teenoor mekaar.

«  Sekere dogters in die groep is geneig om deure te toe te klap en tot verbale of selfs fisiese aggressie oor te gaan.

Bevinding.

Ontoereikende kommunikasie- en konflikhanteringsvaardighede, onvolwasse emosionaliteit en gebrekkige seltbeheer.

Vraag b:
Tot watter mate is die volgende aspekte van toepassing op die groep dogters?

] = geensins 10= grootliks
Gemiddelde punt per respons (benaderd):
(a): Jaloesie = ] (9): Ondersteuning = 6
(b):  Baklei = 6 (h): Begrip vir mekaar = 5
{c):  Skinder = ] (i): Verdraagsaamheid = 6
(d):  Skeltaal = 8 (j): Respek vir mekaar = 5
(e):  Kliekvorming = 8 (k): Samewerking = b
(f):  Samehorigheidsgevoel = §

11




Bevinding:
Al die aspekte dui op ruimte vir verbetering. Kliekvorming en die gebruik van skeitaal blyk egter volgens
koshuispersoneel, die grootste probleem te wees.

Vraag 6:
Hoe beinvioed die aspekte soos deur u in die vraelys weergegee, die algemene atmosfeer in die

koshuis?
Eenparige respons: Dit wek spanning.

Addisionele response:
Sekere dogters beleef die spannning wat gegenereer word as onaangenaam en selfs ondraaglik. Junior dogters boots

die seniors se gedrag en taalgebruik na wat veral vir die koshuispersoneel, verdere probleme skep.

Bevinding:

Die senior dogters is nie goeie rolmodelle vir die juniors nie en hul optrede het 'n negatiewe etfek op die algemene
klimaat van veiligheid, aanvaarding en geborgendheid in die koshuss.

Vraaq 7:
Beleef u as koshuispersoneel n behoefte aan die verbetering van die onderlinge verhoudinge

tussen die dogters?

Eenparige respons: Ja.

Bevinding:

'n Sterk behoefte aan ‘n verbetering van die interpersoonlike verhoudinge tussen die senior koshuisdogters word

aangedu.

Gevolgtrekking:

Die resultate van die loodsondersoek bevestig die behoefte aan intervensie en daar blyk ruimte te
wees vir ‘n groepterapeutiese begeleidingsprogram, gerig op die ontwikkeling van interpersoonlike
verhoudingsvaardighede by die senior koshuisdogters.

In die ontwerp van so ‘n program moet die inligting wat deur die loodsondersoek ingewin is, in

aggeneem word. Die rasionaal van die vraelys {vergelyk Tabel 1.4) word met die bevindinge en
gevolgtrekkinge vergelyk ten einde te bepaal watter van die geidentifiseerde probleme terapeutiese

intervensie benodig en in 'n begeleidingsprogram opgeneem moet word. Vervolgens ‘n lys van
aspekte/probleme wat insluiting in die begeleidingsprogram regverdig:

Tabel 1.5
Loodsondersoek: Gevolgtrekkinge en bevindinge

Opsomming van die rasionaal vir vrae Gevolgtrekking en bevindinge
wat in die vraelys opgeneem is van die ondersoek

1. Emosionaliteit en selfbeheer Sterk aanduidings van onvolwasse emosionaliteit en swak

selfbeheer {lae ego-sterkte)

2. Selfkennis en kennis van ander Kan uitgebret en ontwikkel word

3. Respek en begrip vir ander

Gebrekkige begrip vir ander lei tot disrespek en ‘n onverskillige

houding

4. Oorsake en hantering van konflik Gebrekkige konflikhanteringsvaardighede word geidentifiseer
5. Groepskohesie en samewerking Nie aityd na wense nie |

Reaktiewe optrede is kenmerkend van die groep se gedrag veral

6. Gedrag

in konfliksituasies

Gebrekkige selfkennis en kennis van ander belemmer die |

7. Kwaliteit van relastes

kwaliteit van refasies wat gestig word

8. Effek van die probleme Die jonger koshuiskinders sowel as die klimaat in die koshuis,
word negatief geraak |

9. Kommunikasievaardighede Ontoereikende kommunikasievaardighede lei tot reaktiewe
gedragspatrone

1.5 DOELSTELLINGS

Die volgende doelwitte word gestel ten einde die navorsingsvraag sinvol te kan beantwoord:

Algemene doelstellings
» Die oorkoepelende doelstelling is om deur middel van die totale studie 'n algemene bewustheid

by opvoeders te skep dat koshuiskinders binne 'n “andersoortige gesinsisteem’ funkstoneer en
dat die algemene beginsels van gesinsterapie, as ‘n vorm van groepterapie, die beste benadering
is om interpersoonlike verhoudings, kommunikasievaardighede en groepskohesie te bevorder.

Spesifieke doelstellings
« Om ‘n literatuurstudie na die algemene beginsels van groepterapie te onderneem.

Om 'nliteratuurstudie oor die struktuurelemente van die Opvoedkundig-Sielkundige Relasieteorie
te doen ten einde dit as teoretiese vertrekpunt vir die groepterapeutiese begeleidingsprogram
te gebruik.

Om spesifieke aspekte van die adolessente ontwikkelingstase met behulp van 'n literatuurstudie
te ondersoek, om sodoende die adolessent in haar ‘op weg wees na volwassenheid’, beter te

begryp.

Om die effek van ‘n groepterapeutiese begeleidingsprogram (vanuit die Relasieteorie-
benadering) op die interpersooniike verhoudingsvaardighede van adolessente koshuisdogters
empiries te ondersoex.

1.6 'HIPOTESES

Die volgende aannames word deur die navorser gemaak:

Die koshuiskind is dee!l van ‘n groot nie-verwante koshuisfamilie waar een persoon se
onaanvaarbare gedrag spanning en konflik by die ander persone met wie sy in noue kontak
saamleef, veroorsaak. Die beskouing dat die koshuissisteem ‘n ‘andersoortige gesinsisteem’ is,

is daarom geregverdig.

Disfunksionele kommunikasiepatrone gee aanleiding tot ontoereikende interpersoonlike
verhoudinge wat die ‘andersoortige” aard van die koshuis-gesinsisteem in disekwilibrium plaas.

Gesinsterapie (as ‘n vorm van groepterapie) vanuit die Relasieteorie-benadering, is 'n geskikte
terapeutiese intervensiemetode vir adolessente koshuisdogters om onrealistiese betekenisgewing
aan, negatiewe belewing van en onbetrokkenheid by interpersoonlike verhoudinge in die koshuis

te wysig.

Die positiewe belewing van interpersoonlike verhoudinge wat in groepterapie ontwikkel, sal
oorgedra word na die koshuissituasie. Die gesinsekwilibrium sal op hierdie wyse weer herstel
word.

1 Afhoewel! hier na hipoteses verwys word, moet dit verkieslik as aannames of veronderstellings beskou ward

1.7 BEGRIPSVERKLARING

Belangrike terminologie word vervolgens omskryf ten einde enige onsekerheid te voorkom en te
verseker dat die betekenis wat binne die konteks van die verhandeling aan ‘n term toegeskryt word,
deurgaans konstant sal wees.

1.7.1 Groepterapie

Bevers {in Louw 1989: 645) beskryf groepterapie as ... n psigoterapeutiese metode bestaande uit 'n
sisteem van terapie€ waar lede van ‘n groep in groepsverband tot ‘n meer optimale interaksie met
hulself en hul omgewing kan kom.” Die onderliggende aanname is dat die aanhoor en oplossing van
ander se probleme, ‘n terapeutiese effek op groeplede het.

Ohisen, Horne en Lawe {1988:1) se siening slutt hierby aan en hulle omskryf groepterapie as n
proses waar kliénte binne ‘n atmosfeer van aanvaarding, begrip en vertroue openlik hul probleme kan
bespreek, gesamentlike doelstellings kan formuleer, vaardighede wat vir doelbereiking noodsaakiik
is kan ontwikkel en binne die veilige opset van die groep met nuwe gedrag kan eksperimenteer.

Groepteraple IS dus n proses waar kllente deur n profess:onele terapeut (wat as groeple;er
optree) begelei word om: IR |
| e  binne 'n atmosfeer van aanvaardmg, begnp en vertroue

° openlik hul probleme te bespreek

e« gesamentlike doelstellings te fnrmuleer |

. vaardighede wat vir doelberelkmg noodsaakhk is te ontwikkel en

. binne die veilige opset van die groep met nuwe rolle en gedrag te ekspenmenteer 3

1.7.2 Adolessensie
Adolessensie kan gedefinieer word as °...that period within the life span when most of the person’s

processes are in a state of transition from what typically is considered childhood to what typically is
considered adulthood’ {Lerner & Spanier 1980:23).

Adolessensie dui dus op ‘n oorgangsfase tussen kind-wees en volwassenheid, tussen athanklikheid
en selfstandigheid wat begin met die aanbreek van puberteit en eindig met bereiking van
volwassenheid. Dit is ‘'n ontwikkelingsfase waar snelle verandering, groei en ontwikkeling op fisieke,
kognitiewe, psigiese, sosiale en morele viakke plaasvind. Die verwysingsraamwerk verskuif spontaan
vanaf die gesin na die portuurgroep. Groepsdruk figureer sterk en aanvaarding deur die groep is van
kardinale belang vir die ontwikkeling van ‘n gesonde selfbeeld, selfkonsep en eie identitelt.

Voorts is adolessensie die tydperk wat in essensie gekenmerk word aan die soeke na identiteit: “7he
adolescent period is a time of searching for an identity and developing a systém of values that will
influence the course of one’s fife” {Corey & Corey 1982: 233). Identiteitsverwerwing 1s die sentrale
tagk van adolessensie. Ander ontwikkelingstake wat bemeester moet word, 1s hoofsaaklik
psigososiaal van aard en word eers bemeester wannneer die adolessent die begrip van
volwassenheid en volwasse verantwoordelikhede volkome begryp en kan uitleef (Benner 1987: 25;
Jaffe 1998: 5h).

Vir die doeleindes van hierdie studie kan adolessensie arbitrér beskou word as die sekondére
skooljare of ongeveer die periode tussen twaalf- en agtien jaar, en omvat dit die tydperk van vroegé
en middel adolessensie wat ook gekenmerk word aan die grootste veranderinge op fisieke,

intellektuele en emaosionele gebied.

1.7.3 Opvoedkundig-Sielkundige Relasieteorie

Die Opvoedkundig-Sielkundige Relasieteorie is 'n geintegreerde eenheidsbenadering wat sedert die
tagtigerjare nie slegs aangewend word as model vir die Opvoedkundig-Sielkundige praktyk nie, maar
ook om Opvoedkundige Sielkunde-studente aan die Universiteit van Suid-Afrika op te lei in
Opvoedkundig-Sielkundige diagnosering en terapie (Botha 2000: 23

Die teoretiese rasionaal van die Relasieteorie, soos ontwikkel deur Jacobs en Vrey (1982: 24}, berus
op die interaktiewe wisselwerking tussen die volgende Opvoedkundig-Sielkundige

struktuurkomponente:

o Die kind as persoon (intrapsigiese struktuur): ek, self, identiteit en seltkonsep.

o Aktiwiteite nodig vir volwassewording {essensies): betekenisgewing, belewing, betrokkenheid en
selfaktualisering.

« Die Opvoedkundig-Sielkundige voorwaardes (voorondersteliings). reiasievorming en

opvoedkundige klimaat.

In hierdie teorie word die fokus geplaas op die stigting van toereikende relasies met objekte enidees,
met God, met die self, met ouers en ander belangrike persone wat deel vorm van 'n persoon se
leefwéreld. Die wyse waarop ‘n individu aan hierdie relasies betekenis gee, daarby betrokke is en dit
beleef, het nie slegs ‘n effek op verdere relasies nie, maar ook op die selfkonsep,
identiteitsverwerwing en viak van selfaktualisering wat beretk sal word.

1.7.4 Adolessente (senior) koshuisdogters
Die term adolessente koshuisdogters verwys in hierdie studie na 'n geselekteerde groep sekondére
skooldogters in die ouderdomsgroep twaalf tot agtien jaar, wat weens verskeie redes nie vanuit hul

ouerhuise skool bywoon nie, maar in ‘n skoolkoshuis gehuisves word.

1.7.5 Interpersoonlike verhoudingsprobleme

Interpersoonlike verhoudinge (relasies) dui volgens Vrey {1379: 22) sowel as Van den Aaraweg en
Van den Aardweg (1993: 201) op 'n tweepolige verband tussen die kind en ‘n ander persoon.
Onderliggend aan alle verhoudinge is die toekenning van betekenis deur middel van betrokkenheid
en belewing. Weens die interaktiewe aard van verhoudinge, ontwikkel ‘n toenaderings- of
verwyderingseffek wat die pole na mekaar aantrek of afstoot. Verhoudinge word daarom beleef as
aangenaam of onaangenaam en voortsetting of ontwikkeling van verdere verhoudinge word gevolglik

aangemoedig of vermy.

Volgens Jacobs (1987: 5) sal die persoon wat corwegend ‘n negatiewe polarisasie-effek beleet,
interpersoonlike verhoudinge as problematies ervaar. Hulp en steun is dan nodig om die persoon te
help om haar moontlikhede te verwerklik.

1.7.6 Intervensie

Volgens die Verklarende Handwoordeboek van die Afrikaanse Taal (Schoonees, Udendaal,
Swanepoel, Du Toit en Booysen: 1988), beteken intervensie die ingryping in iets om die verloop of
uitslag daarvan te beinvioed. Vir die doeleindes van hierdie studie, verwys intervensie na
groepterapeutiese ingryping met die doel om die interpersoonlike verhoudinge van 'n geselekteerde
groep adolessente koshuisdogters positief te beinvioed of te verander.

1.7.7 Begeleidingsprogram
Begeleiding en program word onderskeidelik in die Verklarende Handwoordeboek van die Afrikaanse

Taal (Schoonees et af, 1988) soos volg omskryf:

 Begeleiding: Om saam te gaan of te vergesel.
e Program: Geskrif waarin werksaamhede wat volgens 'n bepaalde plan verrig sal word,

opgesom word. Dit is dus 'n werkplan.

In hierdie studie word ‘n werkplan, gebaseer op die beginsels van die Opvoedkundig-Sielkundige
Relasieteorie, as plan van aksie vir intervensie gebruik om adolessente koshuisdogters te begelei ten
einde hulle bewus te maak van egte of onegte betekenisgewing aan, belewing van en betrokkenheid
by mense of situasies wat 'n effek op hul interpersoonlike verhoudinge kan hé. In hierdie proses tree
die navorser op as groepterapeut wat deur middel van ondersteuning, begeleiding, verheldering,
onderrigting, oefening en opheffing, geleentheid vir die groep skep tot uitbreiding en ontwikkeling
van selfkennis, selfbegrip en begrip vir ander. Die einddoel waarna gewerk word is die aanleer van
effektiewe kommunikasievaardighede en die toereikende stigting van relasies.

VERDERE VERLOOP VAN DIE STUDIE

